
DNA Testing Option Upang Mapatunayan ang Relasyon Bilang  

Mag-Ama o Mag-Ina 
Pangkalahatang Impormasyon at Pamamaraan 

 
Ang Embahada ay tumatanggap ng resulta ng DNA testing upang mapatunayan ang pagiging 

magkadugo ng aplikante at kanyang magulang.  Ayon sa Department of State, ang DNA test ay 

kailangan maiproseso lamang ng isang laboratoryo na accredited ng American Association of 

Blood Banks (AABB).   Kung ang mga magulang ng bata ay nais magsumite ng resulta ng DNA 

test upang suportahan ang aplikasyon para sa derivative U.S. citizenship, kasama na ang Consular 

Report of Birth Abroad, ito ay dapat na ipaalam sa Consular Officer.  Ang lahat ng gastusin o 

bayarin (tulad ng bayad sa duktor at halaga ng pagpapadala ng mga kagamitan sa pagsusuri at 

DNA samples) ay sasagutin ng aplikante.  

 

Ang DNA test option ay karaniwang inaalok sa mga aplikante na sumubok na, subalit bigo na  

matugunan ang mga pangangailangan para mapatunayan ang pagiging magkadugo ng aplikante at 

magulang (filiation), kung saan ang nasyonalidad ay ibabase. 

Ang Embahada ay hindi sapilitang nagpapagawa ng DNA test.  Ito ay kusang-loob lamang, 

kahit pa sa mga kwestyonableng kaso kung saan ang ebidensya ng pagiging magkadugo ay 

kulang o hindi sapat.  

Hindi lahat ng kaso ay malulutas ng DNA testing.  Sa mga kasong ang magulang na nagsasalin 

ng citizenship ay kulang ang paninirahan sa Amerika bago ang kapanganakan ng aplikante o kaya 

kulang ang ebidensya ng paglelehitimo ng aplikante, walang saysay ang pagiging magkadugo ng 

aplikante at kanyang magulang.  Ang DNA testing ay hindi iaalok sa ganitong sitwasyon.  

Ang Embahada ay mas pabor sa pagkolekta ng DNA ispesimen sa pamamagitan ng buccal 

swab (cheek or mouth cavity).  Para sa ibang pamamaraan ng pagkolekta ng DNA specimen,  

kinakailangan,ng pahintulot ng U.S. Department of State na siyang maaaring makadagdag o 

makapag-pahaba ng panahon sa buong proseso.  

Pamamaraan: Pagkolekta ng DNA ispesimen: 

(Ang pamamaraang ito ay applicable lamang sa mga indibidwal na nasa Pilipinas o nasa Estados 

Unidos. Kapag ang isang tao ay nasa labas ng Pilipinas o Estados Unidos, ang DNA kit ay dapat 

na ipadala sa Consular Section ng Embahada ng Amerika sa bansa kung saan sya naroon).  

 

1. Sinusuri ng konsul ang aplikasyon at nagrerekomenda ng DNA test, kung kinakailangan, upang 

mapatunayan ang pagiging magkadugo ng aplikante at kanyang magulang. 

2. Ang konsul o lokal na empleyado ay magbibigay ng impormasyon patungkol sa sa pagpapa-

DNA test ng aplikante -  “DNA Testing Option Upang Mapatunayan ang Relasyon Bilang Mag-

Ama or Mag-Ina”.   
 

 

3. Ang aplikante ay syang mamimili ng laboratoryo na mula sa listahan ng AABB na 

matatagpuan sa kanilang website, nararapat na makipagugnayan sa AABB para sa paraan ng 

pagbabayad at pagpapadala ng DNA kit, humingi ng kinakailangang bilang ng mga DNA kits at 

dapat na-kapangalan sa aplikante, at ipadala sa sumusunod na address:  

 

 

 



US Embassy  

Consular Section - FPU  

1201 Roxas Blvd., Ermita  

1000 Manila Pilipinas  

Attn: DNA-ACS  

 

Ang listahan ng mga labotoryo na accredited ng AABB ay matatagpuan sa website na ito:  

http://www.aabb.org/sa/facilities/Pages/RTestAccrFac.aspx  

Ang AABB ay matatagpuan sa 8101 Glenbrook Road, Bethesda, MD 20814-2749. Ang AABB 

ay maaaring makontak sa pamamagitan ng telepono sa (301) 907-6977 o sa pamamagitan ng fax 

sa (301) 907-6895. Ang email address ng AABB ay aabb@aabb.org.  

 

4. Kapag and DNA testing kits ay dumating sa Embahada, aabisuhan ng Embahada ang St Luke‟s 

Medical Center Extension Clinic sa Manila sa pagdating nito.  Ang St Luke‟s ay ang tanging 

pasilidad sa Pilipinas na kinilala ng Embahada upang mangolekta ng DNA ispesimen para sa 

aplikasyon para sa citizenship.  

 

5. Ang St Luke‟s ang siyang tatawag sa aplikante para mabigyan ng appointment para sa 

pagkolekta ng DNA ispesimen.  Ang koleksyon ay isinasagawa sa Embahada. 

  

6. Sa araw ng appointment para sa koleksyon ng ispesimen:  

a. Ang aplikante ay tutungo sa St Luke‟s upang magbayad ng P1,500.00 (cash), bawat 

kaso/aplikante,  para sa koleksyon ng ispesimen.  

b. Pagkatapos magbayad sa St Luke‟s, ang aplikante ay tutungo sa American Citizens 

Services Section (Room 13 o 14),  kung saan isasagawa ang koleksyon ng ispesimen. 

c.  Lahat ng kukunan ng DNA ispesimen ay kailangang magdala ng valid ID sa araw ng 

appointment. Ang mga adult ay dapat magdala ng valid na ID tulad ng pasaporte o 

anumang pagkakakilanlan na inisyu ng pamahalaan.  Para sa mga batang aplikante na 

nag-aaral, sila ay dapat magdala ng ID na inisyu ng kanilang paaralan.  Para naman 

sa aplikanteng hindi pa nag-aaral, kinakailangang magsumite ng kopya ng birth 

certificate.  

d. Ang DNA ispesimen ay kokolektahin ng isang St Luke „s medical technologist at 

sasaksihan ng isang Amerikanong opisyal ng Embahada (sa lugar ng koleksyon o 

“collection area” ng Embahada).  

e. Pagkatapos, ang selyadong sobre ng DNA test kits ay ipadadala pabalik sa accredited 

na laboratoryo ng AABB para sa interpretasyon/pagkukumpara. 

  

7. Ang resulta ng DNA test ay diretsong ipapadala ng accredited na labotatoryo ng AABB sa 

Consular Section ng Embahada.  

 

8. Kapag natanggap na ang resulta, ang Embahada ay gagawa ng nararapat na hakbang sa 

aplikasyon. Tandaan na alinsunod sa patakaran  ng U.S. Department of State, hindi maaaring 

magbigay and Embahada ng kopya ng resulta ng DNA test sa mga aplikante o sa iba pang partido 

nang walang pahintulot ng Department of State. Ang aplikante ay dapat diretsong magtanong sa 

kanilang napiling laboratoryo kung nais nilang makatanggap rin ng kopya ng DNA test results.  

Contact Information: Ang Citizenship at Passport Unit ng Embahada ay maaaring makontak sa 

(632) 301-2532, sa pagitan ng 2:00 p.m.– 4:00 p.m. lamang, Lunes hanggang Biyernes, maliban 

sa pista opisyal ng Amerika at Pilipinas. E-mail: ACSinfomanila@state.gov.  

